
EUSKAL ENPRESAK. Sare propioa hedatzeko egin ditu inbertsio
handienak Euskaltelek. Zuzeneko sarbidean %6ko merkatu kuota
du, telefonia mugikorrean %?27koa eta Interneten %>50ekoa.

Galera ekonomikoak 48 milioi
eurotik 38 milioira murriztu
zituen iaz Euskaltelek

Euskal telefonia operadorearen diru sarrerak %53 hazi ziren, 155 milioi euro arte

Euskaltel telefono konpainiak
bere galerak 10 milioi euroan
murriztea lortu zuen iaz,
2000ko 48 milioi eurotik 2001-
eko 38 milioi eurora. Amortiza-
zioak eta finantza gastuak igo
dira nabarmen, «sare propioa
hedatzeko egindako ahalegin
ekonomikoaren ondorioz», zu-
zendaritzaren hitzetan. Iraba-
zietan sartzeko 2003. urtea arte
itxaron beharko duela onartu
zuen iaz Euskaltelek.

Hala ere, Euskaltelen diru sa-
rrerak bikoiztu egin ziren iragan
urtean. 155 milioi euro eskuratu
zituen Euskaltelek, 2000.ean
baino %53 gehiago. Emaitza
operatiboari dagokionez, iraba-
ziak izan zituen Euskaltelek iaz,
aurreneko aldiz, 793.000 euro
hain justu. 2000. urteko emaitza
operatiboa 37 milioi euroko ga-
leraizan zen.

Sare propioan egindako «ahalegin ekonomikoengatik» igo dira gastuak, zuzendaritzaren esanetan.

| EUSKALTEL

KONTZEPTUA 2000 2001 ALDEA
Negozioa
Zeharkako telefonia finkoko lineak 325.000 350.000 %8
Zuzeneko telefonia finkoko lineak 45.000 75.000 %67
Inteneteko bezeroak 80.000 122.000 %53
Telefono mugikorreko terminalak 270.000 400.000 %48

Kudeatutako trafikoa (minutuak milioika)

Zeharkako telefonia finkoa 210 385 %83
Zuzeneko telefonia finkoa 93 160 %72
Internet 403 950 %136
Telefonia mugikorra 120 250 %108
Beste negozio batzuk 124 165 %25
Guztira kudeatutako trafikoa 950 1900 %100
Iturria:Euskaltel

189.000 etxebizitzetara iritsi
zen iaz Euskaltel telefono kon-
painia, bere sare propioa %129
hedatuz. Euskaltelen zuzeneko
sarbide lineak, berriz, %67 hazi
ziren iragan urtean, 2000ko
45.000tik iazko 75.000ra.

Euskalteleko zuzendaritza-

ren esanetan, «sarearen heda-
pen horri esker azkartasuna ere
areagotu egin da Euskaltelen
zerbitzuetan». Bideratutako
komunikazio trafikoa bikoiztu
egin zen eta 1.900 milioi minu-
tuko kopurua iritsi zen. Sare
propio horretan egin zuen

SARE PROPIOA

Euskal telefonia
operadoreak bere sare
propioa %129 hedatu
zuen iaz eta 189.000
etxetara iritsi zen

INBERTSIOA

220 milioi euro inbertitu
zituen Euskaltelek iaz,
1997az geroztik 600
milioi euro erabili ditu

inbertsio handiena iaz ere
Euskatelek. Orotara 220 milioi
euro inbertitu zituen iragan
urtean telefonia operadoreak,
eta 1997an abian jarri ze-
netik 600 milioi euro inbertitu
ditu.

Euskal Autonomia Erkidego-
ko telefono sarbide finkoko
linea guztien %6ko merkatu
kuota zuen Euskaltelek
2001eko bukaeran, guztira
75.000 telefono linea zituen
sare propiora konektatuta.

Iaz EAEn telefono mugikor
gehien saldu zituen operadorea
izan zen Euskaltel. Gainera,
400.000 terminal aktibo zituen
urte bukaeran. Horri esker,
sakelako telefonoen %27ko
merkatu kuota zuen 2001. urte
amaieran. Interneteko sarbide-
ari dagokionez, Euskalnet zer-
bitzua Euskal Autonomia Erki-
degoko erabiliena da. EAEko
konexioen erdia baino gehiago
Euskalnet bidez egiten da, guz-
tira 122.000 sarbide baitzituen
telefonia operadoreak 2001.
urte amaieran.

Enpresaren jarduera finan-
tzatzeko 125 milioi euro jarri
zituzten iaz bazkideek, eta
beste 180 milioi kanpoko era-
kundeek jarri dute, bes-
teak beste Europako Inbertsio
Bankuak.

Gurutzetako
anestesisten
greba zabalduko
da beste mediku
batzuengana

J.Aiartza | BILBO

Gurutzetako ospitaleko
anestesistek iragan aste-
an hasitako grebak aste
honetan jarraitu du, gaur
arte, eta apirilaren 8an
berriz hasiko da. Ospita-
leko beste hainbat medi-
kuk grebarekin bat egite-
ko asmoa agertu zuten
atzo egindako biltzarrean,
sindikatuetatik jakinarazi
dutenez.

Greba honen arrazoia
anestesista gutxiegi ego-
tea da (70, finkoak eta
behin-behinekoak barne).
Pertsonal eskasiaren on-
dorioz, lanordu eta guar-
dia asko egitera behartuta
daude, askotan guardiak
bakarrik egiteko «zabor
kontratuak» egiten zaiz-
kiela. Arazo horien kon-
ponbidea eskatzeko piztu
zen greba iragan astean.

Atzo egindako biltza-
rrean, kirurgia eta trau-
matologia sailetako hain-
bat medikuk bat egin zu-
ten anestesistekin, eta
grebarekin elkartzeko as-
moa agertu zuten.

Larrialdietarako gu-
txieneko zerbitzuak hi-
tzartuta egon arren, anes-
tesisten grebak erditik be-
heramurriztu du operazio
kopurua Gurutzetan, eta
egoera larritu liteke medi-
ku gehiago greban hasita.

AEB

Interes tasak
gerora igotzeko
atea zabalik utzi
du Erreserba
Federalak

Agentziak | WASHINGTON

Amerikako Estatu Batue-
tako (AEB) Erreserba Fe-
deralak %1,75¢eko interes
tasei eustea erabaki zuen
herenegun, baina gerora
begira, igotzeko atea za-
balik utzi du, «hazkunde
ekonomiko nabarmena»
aurreikusita.

Erreserba Federalak
uste du AEBetako haz-
kunde ekonomikoa
%3,5¢era iritsiko dela aur-
ten, aurreko urteetako ta-
sen azpitik, baina inflazio-
rik gabeko hazkundea
ahalbidera lezakeen tasa,
azken batean.




